
Kaynak: Konya Şer’iyye Siicili (Defter No?), s.255, Belge:2 

 



Belgenin Transkripsiyonu: 

İzzetlü ve fazîletlü efendi hazretlerinin meclis-i şerîflerine dürer-i da‘vât-ı sâfiyât ithâfından 

sonra inhâ-i muhibbâne olunan budur ki hâliyen taht-ı hükûmet-şi‘ârınızda Konya ve Belviran ve 

Kureyş ve Eskiil ve tevâbi‘i ve nevâhîsinde sâkin olan altı bölük yoldaşlarının üzerlerine zâbit ve 

kethüdâyeri nasb ve ta‘yîn olunmak mu‘tâd-ı kadîm olmağın zümre-i silahdârândan yirmi yedi 

bölükde yevmî on beş akça ulûfeye mutasarrıf olan kıdvetü’l-emâsil ve’l-akrân Arif Ahmed Konya 

Ocağın emekdârı ve her vehile mahal ve müstehakk olmağla kendüye kemâkân ibkâ ve mukarrer 

olunub mektûb tahrîr ve irsâl olmuşdur, vusûlünde gerekdir ki merkûmu hıdmet-i merkûmede 

istihdâm etdirdüb kethüdâyerliği üzerinde mürâca‘âtı mûmâ ileyhe etdirdesiz, ve sizler ki altı bölük 

yoldaşlarısız, merkûmu üzerlerinize zâbit ve kethüdâyeri bilüb düşen da‘vâ ve nizâ‘larınızı şer‘le ve 

ma‘rifet-i şer‘le ve ma‘rifet-i merkûm ile görüb hilâf-ı şer‘-i şerîf bir ferdi rencîde ve remîde 

eylemeyesiz, ve sen ki kethüdâyeri -zîde kadruhu-sun ol cânibde sâkin olan altı bölük yoldaşların 

hüsn-i zindegâne üzere zabt ü rabt edüb ve sana muhâlefet üzere olanları ism ve resmi ve bölüğüyle 

tahrîr edüb bu cânibe arz ve i‘lâm eyleyesiz, ve ba‘zı levendât tâ’ifesi sipâhi nâmıyla mızrak ve 

bayrak gönderüb re‘âyâ fukarâsını rencîde ve remîde eder var ise ol makûleleri dikkat-birle ele 

getürüb üzerlerine lâzım geleni icrâ-yı ahkâm-ı şer‘iyye etdirdesiz, ki sâ’irlerine mûcib-i ibret ve 

sebeb-i nasîhat olub re‘âyâ fukarâsı devlet-i pâdişâhîde âsûde-hâl üzere olalar.  

Bâkî hemîşe der mesned-i şerî‘at dâ’im-bâd.  

Fî gurre-i Şevval li-sene tis‘a aşere ve mi’e ve elf. 

El-hakîr Mehmed, ağa-yı gurebâ-i yesâr-ı dergâh-ı âlî, hâlen 

El-hakîr Halil, ağa-yı gurebâ-i yemîn-i dergâh-ı âlî, hâlen 

El-hakîr İsmail, ağa-yı ulufeciyân-ı yesâr-ı dergâh-ı âlî, hâlen 

El-hakîr Mahmud, ağa-yı ulûfeciyân-ı yemîn-i dergâh-ı âlî, hâlen 

El-hakîr El-hâcc Mehmed, ağa-yı silahdârân-ı dergâh-ı âlî, hâlen 

El-hakîr Osman, ağa-yı sipâhiyân-ı dergâh-ı âlî, hâlen 

Vusile: Fî 26 Şevval sene 1119.  

 

Belgeden hareketle üzerinde tartışılacak konular: 

Cümle analizi: Belgeyi doğru anlama ve anlamlandırma aşaması.  

Belgedeki verilerden hareketle tarih bilgisi üretme aşaması: Bu noktada aşağıdaki 

konularla/terimlerle ilgili tartışmaların yapılması hedeflenmektedir. 

 Altıbölük Halkı 

 Kethüdayeri 

 Ocak 

 Ocak emekdârı 

 Ma’rifet-i şer’ 

